    ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ 
ՀՈՒՆՎԱՐԻ 25-Ի N 115-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ վարչապետի աշխատակազմի իրավաբանական վարչություն 
	21.03.2024թ.

	
	N 02/10․9/10617-2024

	1. Նախագծի 1-ին կետի 5-րդ ենթակետով լրացվող  5.1-ին կետի համաձայն՝ հավելվածի 3-րդ կետի 2-րդ և 8-րդ ենթակետերով նախատեսված դեպքերում անհրաժեշտ տեղեկությունները տվյալների բանկ կարող են մուտքագրվել նաև ինքնաշխատ եղանակով՝ համապատասխանաբար միգրացիայի և քաղաքացիության բնագավառում պետական կառավարման լիազոր մարմնի և ոստիկանության բնագավառում լիազորված պետական կառավարման մարմնի կողմից վարվող էլեկտրոնային շտեմարաններից, որտեղ պարզաբանման անհրաժեշտություն ունի ցուցաբերվող հայեցողական մոտեցումը, ըստ այդմ, նաև այն դեպքերը, թե երբ են հիշյալ տվյալները մուտքագրվելու ինքնաշխատ կամ ոչ ինքնաշխատ եղանակով:
	Ընդունվել է 
Կետը խմբագրվել է։

	    2. Նախագծում առկա են նաև իրավական տեխնիկայի  թերություններ, օրինակ՝ 1-ին կետով սահմանվում է, որ փոփոխությունները կատարվում են որոշման N 1-ին հավելվածում, այն դեպքում, երբ փոփոխվող որոշումն ունի միայն մեկ հավելված:
	Ընդունվել է

	2. ՀՀ վարչապետի աշխատակազմի պետաիրավական վարչություն 
	21.03.2024թ.

	
	N 02/10․9/10617-2024

	[bookmark: _Hlk160455118]Նախագծով նախատեսվում է, որ անցանկալի համարվող օտարերկրացիների տվյալների բանկում տեղեկություններ մտցնելու և դրանից օգտվելու կարգի 3-րդ կետի 2-րդ և 8-րդ ենթակետերով նախատեսված դեպքերում (վարչական պատասխանատվության ենթարկված և վարչական ակտով իր վրա դրված պարտականությունը չկատարած անձանց մասին տեղեկատվության մուտքագրում տվյալների բանկում) անհրաժեշտ տեղեկությունները տվյալների բանկ կարող են մուտքագրվել նաև ինքնաշխատ եղանակով՝ համապատասխանաբար միգրացիայի և քաղաքացիության բնագավառում պետական կառավարման լիազոր մարմնի և ոստիկանության բնագավառում լիազորված պետական կառավարման մարմնի կողմից վարվող էլեկտրոնային շտեմարաններից։ Մինչդեռ, «Օտարերկրացիների մասին» օրենքի 8-րդ հոդվածի 6-րդ մասի համաձայն՝ տվյալների բանկը վարում է Հայաստանի Հանրապետության ազգային անվտանգության բնագավառում լիազորված պետական կառավարման մարմինը, որն էլ անհրաժեշտ տեղեկություններ է մուտքագրում տվյալների բանկ, ինչը ենթադրում է, որ օրենքով, տվյալների մուտքագրման իրավասությունը Ազգային անվտանգության ծառայությանը վերապահելով, վերջինիս տրվել է նաև որոշակի վերահսկողական գործառույթներ իրականացնելու լիազորություն, մասնավորապես՝ ստուգելու համապատասխան տեղեկատվության ամբողջականությունը և իսկությունը՝ տվյալների բանկում անձի մասին տեղեկություններն անհիմն ներառելու դեպքերը բացառելու համար։ 
	Ընդունվել է
Կետի խմբագրությունը հստակեցվել է:
Միաժամանակ, Ազգային անվտանգության ծառայությունը տվյալների բանկ տեղեկությունների մուտքագրման համար հիմք հանդիսացող հանգամանքների (օր.՝ վարչական իրավախախտման վերաբերյալ որոշման) իրավաչափությունը  ստուգելու իրավասություն չունի, իսկ անձի տվյալները բանկ են մուտքագրվում համապատասխան մարմինների կողմից սահմանված կարգով ներկայացված տեղեկությունների հիման վրա։
Տեղեկությունների ինքնաշխատ եղանակով ստանալու անհրաժեշտությունն առաջացել է օպերատիվության ապահովման, մեծածավալ փաստաթղթաշրջանառության կրճատման, մարդկային ռեսուրսների ռացիոնալ օգտագործման և տվյալների մուտքագրման ընթացքում հնարավոր սխալների բացառման նպատակով։
Բացի այդ, համապատասխան տվյալները ինքնաշխատ եղանակով ստացվելու են Սահմանային էլեկտրոնային կառավարման տեղեկատվական համակարգում, ինչը առավել  պարզեցնելու է դրանց՝ անցանկալի համարվող օտարերկրացիների տվյալների բանկ մուտքագրման գործընթացը։ 
Ինչ վերաբերում է այն հանգամանքին, որ ՀՀ կառավարության 2006 թվականի հունիսի 22-ի N 884-Ն որոշման մեջ բացակայում են նախագծի 1-ին կետի 3-րդ ենթակետի «ա» պարբերությամբ նախատեսված տեղեկությունները, ապա անհրաժեշտ է նկատի ունենալ, որ ներկայումս                         ՀՀ արդարադատության նախարարության հետ համատեղ ամբողջությամբ վերանայվում է ՀՀ կառավարության 2006 թվականի հունիսի 22-ի N 884-Ն որոշումը, որում ներառվել են նաև             վերոնշյալ տեղեկությունները։    





